Kopja Informali ta' Sentenza

" -

I .

P ey B T il
o hy

MALTA

QORTI TA' L-APPELL

S.T.0. PRIM IMHALLEF
SILVIO CAMILLERI

ONOR. IMHALLEF
GIANNINO CARUANA DEMAJO

ONOR. IMHALLEF
NOEL CUSCHIERI

Seduta tat-28 ta' Gunju, 2013

Appell Civili Numru. 114/2012/1

Ganni Attard
V.
Direttur Generali tad-Dipartiment Veterinary and
Phyto Sanitary Regulation

1. Dan huwa appell tal-attur minn provvediment
moghti fl-14 ta’ Frar 2013 mill-Qorti tal-Magistrati
(Ghawdex), Gurisdizzjoni Superjuri, Sezzjoni Generali li
cahdet talba tieghu biex tithehha mill-inkartament it-
twegiba mahlufa tal-konvenut ghar-raguni illi ma Kinitx
prezentata minn wahda mill-persuni msemmija fl-art.
180(1) tal-Kodi¢i ta’ Organizzazzjoni u Procedura Civili.

2. IL-fatti relevanti huma dawn: [-attur fetah kawza
b’rikors mahluf kontra I-konvenut direttur generali ta’

dipartiment tal-gvern. Il-konvenut kien notifikat bir-rikors
fi-12 ta’ Dicembru 2012, u fil-31 ta’ Dicembru 2012 giet
prezentata twegiba mahlufa. It-timbri juru illi t-twegiba giet
mahlufa minn Dr Anthony Gruppetta, id-direttur generali
nnifsu, u giet prezentata mill-Avukat Nadya Bezzina Fiott,
li wkoll iffrmat ir-rikors bhala avukat flimkien mal-
Prokuratur Legali Heidi Testa.

3. Fl-ewwel dehra quddiem il-qorti, li sehhet fid-9 ta’
Jannar 2013, I-attur ivverbalizza hekk:

‘... ir-risposta guramentata tal-konvenut hija irrita u nulla
stante |li ma gietx prezentata minn xi wahda mill-persuni
indikati fl-artikolu 180 tal-Kap. 12 tal-Ligijiet ta’ Malta u
konsegwentement ged jintalab l-isfilz taghha.”

4. ll-konvenut wiegeb fil-15 ta’ Jananr 2013 u l-attur
irreplika fl-1 ta’ Frar 2013. Bil-provvediment li minnu sar
dan l-appell I-ewwel qorti ¢ahdet it-talba wara li ghamlet
dawn il-konsiderazzjonijiet:

“Ili 1-attur jirreferi ghall-artikoli 50(2) u 53 tal-Kap 12. L-
artikolu 50(2) jipprovdi li 1-Qorti tal-Magistrati (Ghawdex)
ghandha zewg attribuzzjonijiet — wahda Inferjuri u I-ohra
Superjuri. Imbaghad I-artikolu 53 testwalment jistipula li:
“Ghal dawk |i huma kawzi li jidhlu fil-kompetenza
superjuri tal-Qrati tal-Magistrati (Ghawdex), jghoddu d-
disposizzjonijiet dwar il-grati superjuri.”™

“Tajjeb li jigi nnutat li dawn |-imsemmija artikoli jinsabu fit-
Titolu Il intitolat Fuq il-Qrati Inferjuri. Illi insibu wkoll mal-
artikolu 4(b) tal-Kap 12 li jipprovdi li

“II-grati inferjuri huma:

“(a) il-Qorti tal-Magistrati (Malta), ghall-Gzira ta’ Malta;
“(b) il-Qorti tal-Magistrati (Ghawdex), ghall-Gzejjer ta’
Ghawdex u Kemmuna'.

“Illi I-istess artikolu 180 tal-Kap. 12 insibuh tant it-Titolu IV
intitolat Disposizzjonijiet li jghoddu ghall-Iskritturi u ghall-
Atti ohra tal-Procedura. llli dan l-artikolu jghid, fost I-
ohrajn, min huma dawk il-persuni |i jistghu jipprezentaw
atti fil-qorti. Dawn jinkludu (i) lill-parti nnifisha li tidher
fisimha jew kap ta’ dipartiment jew amministratur pubbliku
iehor; (ii) prokuratur legali; (iii) soc¢ju ta’ ditta kummercjali;
(iv) mandatarju specjali ta’ qarib tieghu f'xi wiehed mill-
gradi msemmija f'dak I-artikolu; (v) persuna li hija parti
fkawza ma’ haddiehor; u, fil-kaz ta’ grati partikolari, (vi)
avukat. Il-ligi trid li jekk l-att ikun rikors guramentat

imressaq fir-Registru tal-Qrati Superjuri jew fir-Registru ta’
din il-qorti minn kap ta’ dipartiment jew amministratur
pubbliku iehor, ikun bizzejjed |li tissemma I-kariga tal-
persuna li tkun gieghda tressaq dak |-att minghajr il-ntiega
li tissemma b’isimha.

“INi fl-artikolu 180(1)(f) tal-Kap. 12 il-ligi b’mod specifiku

tghid i I-prezentata tal-iskritturi tista’ ssir ‘minn avukat,
jekk l-iskrittura ghandha tigi prezentata fwahda mill-grati
inferjuri’.

‘Ghalkemm il-Qorti tal-Magistrati (Ghawdex) ghandha
wkoll attribuzzjoni superjuri dan ma jnehhi xejn mill-fatt li
din il-qorti hija gorti inferjuri. ll-fatt li ghandha attribuzzjoni
superjuri  xorta wahda tibga’ qorti inferjuri. ll-ligi
madankollu tipprovdi li fil-kkompetenza superjuri taghha
ghandhom jigu osservati d-disposizzjonijiet dwar il-grati
superjuri. Issa l-artikolu 180 tal-Kap. 12 huwa artikolu li
japplika kemm ghall-grati superjuri kif ukoll dawk inferjuri.

“llli stabbilit dan l-attur ma jsemmix taht liema artikolu
gieghed jinvoka n-nullita izda wiehed jifhem li gieghed
isejjes l-argument tieghu fuq l-artikolu 789(1) tal-Kap 12.

‘i minn gari ta’ dan Il-artikolu minnufih jinghad li hawn
non si tratta ta’ att li hareg minn qorti li mhiex kompetenti.
‘i jirrizulta  mill-atti  li r-risposta guramentata Jiet
debitament mahlufa u hija wkoll iffirmata minn avukat u
prokuratur legali.

“‘Referenza ssir ghas-sentenza fl-ismijiet Registratur tal-
Qrati vs Joseph Muscat® fejn inghad:

“NIi kif inghad f'ghadd ta’ decizjonijiet tal-qrati taghna, id-
distinzjoni bejn nullita mtellgha tant il-paragrafu (¢) u dik
tant il-paragrafu (d) tas-sub-artikolu (1) tal-artikolu 789,
tikkonsisti fil-fatt li, ftat-tieni, l-att gudizzjarju jkun milqut
minn nuqqas ta’ partikolarita essenzjali mehtiega mil-ligi, u
mhux ‘sempli¢i’ ksur tal-forma preskritta;

1113

... fc¢irkostanzi bhal dawn ma jidher li mkien fil-ligi ma
tinsab komminata espressament in-nullita tal-att
minhabba n-nullita tal-prezentata, ghaliex id-difett tal-
prezentata ma jistax jirrendi I-att nieges minn Xxi
partikolarita  sostanzjali preskritta mil-ligi. Il-kelma

! P.A. 1 ta’ April 2003.

‘partikolarita’ kif uzata fl-artikolu 789(1)(d) tirreferi ghall-
kontenut tal-att (ta¢-¢itazzjoni) bhalma huma I-kawzali, |-
oggett, u dawk I-elementi essenzjali kollha i I-ligi
tippreskrivi. Kien ghalhekk li n-nullita tal-prezentata giet
imfissra bhala ‘nullita virtwali’, kif kontrapposta ghan-
‘nullita essenzjali’ msemmija fil-ligi.”

‘i din il-qorti taghmel taghha dan I-insenjament
partikolarment ghaliex fejn il-ligi riedet tghid espressament
li Xi nuggas iwassal ghal nullita dan qalitu espressament.
F'dan il-kaz ma galitux. Ghalhekk ir- risposta guramentata
hekk kif prezentata mhix irrita u nulla u ma ghandhiex tigi
sfilzata.”

5. Wara li nghata I-fakolta jaghmel hekk kif tird il-ligi, |-
attur apppella b'rikors tas-6 ta’ Marzu 2013. L-aggravju
tieghu fissru hekk:

“Ir-risposta guramentata ghal din il-kawza giet intavolata
fil-31 ta’ Dicembru 2012 u giet prezentata fir-registru tal-
Qorti tal-Magistrati (Ghawdex) Superjuri Sezzjoni Generali
mill-Avukat Dottor Nadya Bezzina Fiott. L-avukat tal-parti
(Pdan il-kaz Dottor Nadya Bezzina Fiott) ma huwiex
wiehed mill-persuni elenkati tassattivament fl-artikolu
180(1) tal-Kap. tnax tal-ligijiet ta’ Malta u ghalhekk I-
Avukat Bezzina Fiott ma kellha I-ebda jedd illi tipprezenta
dak l-att gudizzjarju.

“Illi 1-ewwel onorabbli qorti ma tatx ragunijiet validi ghalfejn
ghazlet illi tikkonsidra l|-att bhala wiehed validu. L-unika
raguni illi tat fl-ahhar paragrafu ... tad-digriet taghha huwa
li ‘fejn il-ligi riedet tghid espressament li xi nuggas iwassal
ghal nullita dan qalitu espressament. F'dan il-kaz ma
qalitux’. llli I-esponenti ma jagbilx ma’ dan ir-ragunar. Bl-
istess argument kieku [-ligi riedet li avukat ikun jista’
jipprezenta l-atti  gudizzjarji dan kienet tghidu
espressament bhal ma qalitu fil-kaz tal-grati inferjuri fejn
fl-artikolu 180(1) paragrafu (f) ippermettiet avukat
jipprezenta atti fil-qrati inferjuri u fappelli minn dawk il-
grati. Min-naha |-ohra I-angas huwa korretti li jinghad illi il-
ligi toqghod tghid espressament kaz b’kaz x’inhu null u
mhux jew ahjar x'inhu validu u mhux.

“Dak li jrid jinzamm c¢ar f'dan il-kaz huwa illi din ma hijiex
istanza ta’ nullita fil-forma izda hija istanza fejn vot tal-ligi
ma giex osservat. Dan ma huwiex kaz ta’ zball |i jista’ jigi
korrett ghaliex wiehed ma jistax iregga’ l-arlogg lura u

jikkorregi I-prezentata tal-att li gie prezentat minn persuna
erronja.

“‘Bl-argumant tal-ewwel qorti certa artikoli tal-procedura
jistghu jigu skartati gishom pro non scripta [recte, scriptis].
Fil-kaz odjern ma hemm |l-ebda disposizzjoni tal-ligi li tista’
issewwi dik in-nullita. L-unika artikolu fil-ligi li jittratta
korrezzjonijiet ta’ zbalji huwa l-artikolu 175 tal-Kap. 12
izda ghal darba ohra dan jittratta dwar zbalji fl-att innifsu u
mhux fil-pro¢edura li ghandha tidi segwita. ...

“Jidher bic-¢ar illi dan I-artikolu ma jindirizzax difetti
procedurali bhal dak odjern; u r-raguni hija wahda cara illi
ma hemmx mod kif tali nuqqgas jista’ jigi sanat. Kien
ghalhekk illi I-ksur ta’ dan I-artikolu fil-kawza fuq cCitata gie
punit bis-sanzjoni estrema tan-nullita.

“ll-kaz odjern jassimilja ruhu ghal kaz fejn terminu legali
ma jigix osservat. Galadarba dak it-terminu johrog mil-ligi
(bhal per ezempju terminu ghal prezentata ta’ appell) il-
gorti la tista’ tirranga dik in-non-osservanza tieghu u wisq
angas tiskarta I-istess terminu.

“llli galadarba dak l-att Jie prezentat minn avukat li ma
hux intitolat jipprezenta atti I-uniku rimedju huwa illi dak I-
att jigi meqjus invalidu u gisu gatt ma gie prezentat.

“Illi ghalkemm huwa accettabbli li jinghad illi |-bixra tal-
grati nostrani kienet illi permezz ta' korrezzjonijiet
opportuni jsewwu zbali li altrimenti jistghu jimportaw in-
nullita, I-izball ossia l-irregolarita odjerna ma hijiex wahda
li tippermetti korrezzjoni. stante illi tezisti I-impossibilita tal-
istess u kwindi I-konsegwenza ghandha tkun in-nullita tal-
att.”

6. ll-konvenut wiedgeb fit-12 ta’ Marzu 2013 u fisser
ghala fil-fehma tieghu l-appell ghandu jigi mi¢hud.
7. Qabel ma tqis jekk is-sanzjoni ghandhiex tkun in-

nullita jew le, il-qorti logikament ghandha tqis jekk hemmx
difett fil-prezentata, ghax huwa biss jekk issib illi hemm
dak id-difett illi ghandha mbaghad tara xX’ghandhom ikunu
I-konsegwenzi.

8. L-artikoli tal-ligi relevanti huma I-art. 4, i jghid illi |-
Qorti tal-Magistrati (Ghawdex) hija qorti inferjuri, I-art.
50(2), li jghid illi dik il-gorti ghandha zewg attribuzzjonijiet,
wahda inferjuri u wahda superjuri, |-art. 53, li jghid illi “ghal
dawk li huma kawzi li jidhlu fil-kompetenza superjuri tal-
Qrati tal-Magistrati (Ghawdex), jghoddu d-disposizzjonijiet

dwar il-grati superjuri” u l-art. 180(1)(f) tal-Kodic¢i ta’
Organizzazzjoni u Proéedura Civili, li jghid illi “I-prezentata
tal-iskritturi tista’ ssir ... minn avukat, jekk I-iskrittura
ghandha tigi pprezentata fwahda mill-grati inferjuri”.

9. L-argument tal-attur huwa msejjes x’aktarx fuq I-
art. 53: jghid I-attur illi fost id-disposizzjonijiet dwar il-grati
superjuri li jghoddu ghall-Qorti tal-Magistrati (Ghawdex)
hemm dik tal-art. 180(1)(f) illi jghid illi I-prezentata tista’
ssir minn avukat quddiem il-grati inferjuri; a contrario,
mela, il-prezentata ma tistax issir minn avukat quddiem il-
grati superjuri illi d-disposizzjonijiet dwarhom jghoddu
ghall-gorti ta’ Ghawdex.

10. L-art. 53 izda ma jghidx illi I-Qorti tal-Magistrati
(Ghawdex) fl-attribuzzjoni superjuri taghha titgies, ghal
dak kollu li tghid u trid il-ligi, bhala qorti superjuri; jghid
biss illi jghoddu ghaliha d-disposizzjonijiet dwar il-grati
superjuri. Madankollu, xorta tibga’ qorti inferjuri, u, bhala
gorti inferjuri, tibga’ qgorti illi quddiemha I-prezentata tal-
iskritturi tista’ validament issir ukoll minn avukat.

11. Fil-kaz tallum ghalhekk ma kien hemm ebda “difett
fil-prezentata” billi r-rikors mahluf gie prezentat minn
avukat; ghalhekk, la tqum il-kwistjoni jekk dak li sar hux
“sanabbli” u lanqas jekk il-konsegwenza ghandhiex tkun
in-nullita.

12.  Ghal dawn ir-ragunijiet l-appell huwa michud. L-
ispejjez tal-appell inallashom I-attur appellant.

[I-Qorti tordna li I-atti jintbaghtu lura lill-ewwel Qorti ghall-
kontinwazzjoni.

< Sentenza Finali >

